
Tirane, 19 Dhjetor 2006 –Promovimi i  kultures se leximit ne Shqiperi eshte qellimi i iniciatives “Shqiperia lexon” qe prezantohet sot ne shkollen Bajram Curri. 
Raporte te koheve te fundit tregojne qe ka nje renie ne arritjet e te lexuarit ne Shqiperi kur i krahasojme me vende te tjera te Evropes. Gjithashtu, nje studim i ndermarre ne veri te Shqiperise tregon se vetem 11% e femijeve kane nje liber dhe numri i librave te blere per person eshte me i ulet ne vend.
 “Shqiperia Lexon” po zbatohet ne bashkepunim me Ministrine e Arsimit dhe Shkences.   Kjo iniciative filloi ne vitin 2006 dhe ka per qellim te siguroje nje biblioteke per cdo shkolle publike. Perpjekjet per te ri-hapur bibliotekat e shkollave jane pjese e strategjise per reforme qe po zbatohet per te permiresuar cilesine e arsimit ne Shqiperi. Ministria e Arsimit dhe Shkences ka marre vendimin t’i siguroje mbeshtetje seciles shkolle per te blere libra per biblioteke dhe te siguroje qe bibliotekat te pasurohen vazhdimisht me libra te rinj .   

Fokusi fillimisht eshte per te krijuar biblioteka ne te gjitha shkollat e arsimit te detyruar vecanerisht per ato ne veri te vendit si ne Kukes, Tropoje dhe Diber. Projekti do te zgjerohet edhe ne zona te tjera rurale si Tirane, Durres, Korce, Fier dhe Shkoder. 

Ndersa iniciativa fokusohet ne ngritjen e bibliotekave ne shkolla, te tjera aktivitete mbeshtetese perfshijne: kendet e leximit per komunitetin, trajnim te mesuesve, krijimin e nje reviste per femije, vendosjen e standarteve per literature cilesore dhe takime me dhe per femije. 

“UNICEF-i eshte i perkushtuar te vazhdoje te mbeshtese Ministrine e Arsimit dhe Shkences dhe partnere te tjere me qellim permiresimin e cilesise se arsimit dhe sigurimit qe cdo femije te kete nje mundesi per te lexuar” thote Carrie Auer, Perfaqesuese e UNICEF-it ne Shqiperi.

“Shqiperia Lexon” eshte mbeshtetur plotesisht nga nje partneritet publik dhe privat. Sot, jane dhuruar gjithsej 104 biblioteka nga sektori privat – Vodafone (70 shkolla), Reiffesien Bank (20 shkolla) dhe AMC (34 shkolla). Me mbeshtetjen e UNICEF-it, jane hapur 42 biblioteka ne shkolla. Te marra se bashku, 166 shkolla kane tashme biblioteka te reja.  

Partneriteti publik-privat gjithashtu perfshin kontributin e shtepive botuese te cilat kane dhururar mbi 3,000 libra dhe kane ofruar libra me cmime te uleta. Gjithashtu, Bashkite dhe Dhomat e Tregtise po i bashkohen kesaj iniciative. Bashkia e Durresit ka marre persiper te mbeshtese 2 biblioteka shkollash kete vit dhe ka firmosur nje Memorandum te Mirekuptimit me UNICEF-in. Bashki te tjera qe jane ne proces negociatash per te mbeshtetur biblioteka shkollash jane Korca, Fieri, dhe Gjirokastra.

Per me shume informacion ju lutem kontaktoni

Linda Bushati – Pergjegjese projekti ECD; tel 273 3356/7/8/9

                                                                        Anila Miria –Pergjegjese per Mardheniet me publikun 

                                                                        Suzana Tabaku (MASH) cel 069 26 90 116

